
	Naziv akta na koji se odnose prijedlozi/primjedbe/komentari
	Nacrt- PRAVILNIK O DISCIPLINSKOJ ODGOVORNOSTI RADNIKA UNIVERZITETA U SARAJEVU

	Opća zapažanja 
	

	Pojedinačni komentari 



	Poglavlje 2/član 10 /stav1, rečenica, strana 5

Radnik protiv kojeg se pokreće ili vodi disciplinski postupak se brani sam ili putem ovlaštenog punomoćnika (advokata). 


	Komentar
	Punomoćnik ne mora nužno biti advokat. Punomoćnik može biti svaka osoba koja ima punu poslovnu sposobnost.

	
	Obrazloženje
	Punomoćnik ne mora nužno biti advokat. Punomoćnik može biti svaka osoba koja ima punu poslovnu sposobnost.

Također, u ovom dijelu bi trebalo dodati i da radnik i pored punomoćnika može davati izjave i učestovati u postupku.

	
	Prijedlog izmjene teksta:
	Radnik protiv kojeg se pokreće ili vodi disciplinski postupak se brani sam ili putem ovlaštenog punomoćnika.

	Poglavlje 3/član 12 /stav1, rečenica, strana 6

Radnik je odgovoran za povredu radne obaveze koja je nastala kao posljedica njegove krivice. 


	Komentar
	Nisu navedeni osnovi isključenja krivice

	
	Obrazloženje
	

	
	Prijedlog izmjene teksta:
	Radnik je odgovoran za povredu radne obaveze koja je nastala kao posljedica njegove krivice, osim ako u vrijeme izvršenja povrede nije bio uračunljiv ili je bio u stvarnoj ili pravnoj zabludi ili je povreda učinjena pod dejstvom sile ili prijetnje.

	Poglavlje 3 /član 15/stav 1, tač b, rečenica, strana6 : 
Pored težih povreda radne obaveze koje su utvrđene Pravilnikom o radu i Etičkim kodeksom, pod težom povredom radne obaveze se također smatra i svako neprimjereno ponašanje koje narušava ugled i značaj UNSA, a naročito: 

a) iznošenje neistinitih navoda o radu UNSA u javnost; 

b) iznošenje neistinitih navoda o radnim kolegama, 

c) konzumiranje opojnih sredstava i alkoholnih pića za vrijeme obavljanja radne obaveze, ili dolazak na dužnost pod dejstvom bilo kakvih opojnih sredstava, 

d) i svaka druga radnja koja narušava ugled UNSA i uposlenih u UNSA. 


	Komentar
	Predlažem izbacivanje ove tačke. Razlog: jako teško za dokazati. Potrebno je da je iznošenjem neistinitih navoda došlo do nastanka štete radnom kolegi. Postavlja se pitanje kako se dokazuje ta šteta?. Ostavlja mogućnost za zloupotrebe.
Dovesti u vezu s Zakonom o zaštiti od klevete ( radnik uvijek ima mogućnost podnijeti tužbu pred nadležnim sudom zbog klevete, gdje sud ispituje sve uslove koji su potrebni da bi se nešto kvalificiralo kao kleveta). (  sama sudska praksa pokazuje da je klevetu jako teško dokazati)

	
	Obrazloženje
	

	
	Prijedlog izmjene teksta:
	Pored težih povreda radne obaveze koje su utvrđene Pravilnikom o radu i Etičkim kodeksom, pod težom povredom radne obaveze se također smatra i svako neprimjereno ponašanje koje narušava ugled i značaj UNSA, a naročito: 

a) iznošenje neistinitih navoda o radu UNSA u javnost; 

b) konzumiranje opojnih sredstava i alkoholnih pića za vrijeme obavljanja radne obaveze, ili dolazak na dužnost pod dejstvom bilo kakvih opojnih sredstava, 

c) i svaka druga radnja koja narušava ugled UNSA i uposlenih u UNSA. 



	Poglavlje V /član 18 /stav2, rečenica, strana 7
Disciplinski postupak zbog lakše povrede radne obaveze, na osnovu neposrednog saznanja ili inicijative od strane radnika pokreće rektor/dekan/direktor UNSA/organizacione jedinice (u daljem tekstu: rukovodilac). 

U slučaju prijave radnika, ista mora sadržavati ime, prezime i radno mjesto radnika protiv kojeg se prijava podnosi i biti obrazložena u smislu opisa povrede radne dužnosti, mjestu, vremenu i načinu povrede radne dužnosti, te se uz prijavu mogu priložiti i određeni dokazi. 


	Komentar
	Razmotiti obavezu navođenja odredbe Pravilnika, a ne samo opis. ( Pravna kvalifikacija) 

	
	Obrazloženje
	

	
	Prijedlog izmjene teksta:
	U slučaju prijave radnika, ista mora sadržavati ime, prezime i radno mjesto radnika protiv kojeg se prijava podnosi, pravnu kvalifikaciju povrede iz Pravilnika koja je obrazložena u smislu opisa povrede radne dužnosti, mjestu, vremenu i načinu povrede radne dužnosti, te se uz prijavu mogu priložiti i određeni dokazi. 



	Poglavlje V/član19/stav1,rečenica, strana8 : Neposredno po saznanju za povredu radne obaveze i učinioca, a najkasnije u toku slijedećeg radnog dana, rukovodilac, usmeno ili putem telefona poziva radnika da se odmah, a najkasnije u roku od 24 sata od momenta pozivanja, izjasni o radnoj obavezi i odgovornosti za istu. 


	Komentar
	Trebalo bi da bude pismeno ( i poziv za izjašnjenje i izjašnjenje) .
Rok od 24 h je kratak.

	
	Obrazloženje
	

	
	Prijedlog izmjene teksta:
	Neposredno po saznanju za povredu radne obaveze i učinioca, a najkasnije u toku slijedećeg radnog dana, rukovodilac pismeno poziva radnika da se odmah, a najkasnije u roku od 48 h od prijema izjasni o radnoj obavezi i odgovornosti za istu. 



	Poglavlje V/član21/stav1,rečenica, strana8

Odluka iz člana 20. Ovog Pravilnika sadrži ime i prezime radnika, njegovo radno mjesto, kvalifikaciju povrede lakše radne obaveze koja je učinjena, kratak opis okolnosti i činjenica, te sažetak izjašnjenja radnika o postojanju povrede odgovornosti i disciplinsku mjeru koja se izriče. 


	Komentar
	Treba da sadrži i pouku o pravnom lijeku.

	
	Obrazloženje
	

	
	Prijedlog izmjene teksta:
	Odluka iz člana 20. Ovog Pravilnika sadrži ime i prezime radnika, njegovo radno mjesto, kvalifikaciju povrede lakše radne obaveze koja je učinjena, kratak opis okolnosti i činjenica, te sažetak izjašnjenja radnika o postojanju povrede odgovornosti i disciplinsku mjeru koja se izriče i pouku o pravnom lijeku. 



	Poglavlje 5/član20/stav1, rečenica, strana :

Rukovodilac  odlučuje o povredi radne obaveze i odgovornosti radnika, te donosi Odluku kojom: 

1. radnika oglašava krivim, 

2. oslobađa odgovornosti, 

3. obustavlja postupak. 


	Komentar
	Potrebno detaljnije opisati koje Odluke se mogu donijeti. Izostavljena mogućnost odbacivanja zahtjeva i suspenzije postupka. ( ako je npr. Pokrenut krivični postupak, tužba radi klevete i sl...)

	
	Obrazloženje
	

	
	Prijedlog izmjene teksta:
	Rukovodilac  odlučuje o povredi radne obaveze i odgovornosti radnika, te donosi Odluku kojom: 

1.Radnika oglašava krivim i izriče disciplinsku mjeru, 

2. Odbija zahtjev kao neosnovan i radnika oslobađa odgovornosti

jer nije utvrđena da je učinjena povreda ili radnik nije postupao svojom krivicom,
3. Odbacuje zahtjev jer nije uložen u propisanom roku ili je uložen od neovlaštene osobe ili je uložen zbog radnje koja ne predstavlja povredu radnje dužnosti

4. Obustavlja postupak



	Poglavlje 5 /član37/stav3, rečenica, strana13 :

Pismeni prijedlog Komisije nema obavezujući karakter, te rektor/dekan/direktor prilikom donošenja odluke isti može prihvatiti u cjelosti, jednom njegovom dijelu ili potpuno odbaciti. 


	Komentar
	Razmotriti obavezu rukovodioca da dostavi pismeno obrazloženje u slučaju da ne postupi po prijedlogu komisije.

	
	Obrazloženje
	

	
	Prijedlog izmjene teksta:
	Pismeni prijedlog Komisije nema obavezujući karakter, te rektor/dekan/direktor prilikom donošenja odluke isti može prihvatiti u cjelosti, jednom njegovom dijelu ili potpuno odbaciti. U slučaju potpunog odbacivanja prijedloga, rukovodilac je u obavezi da dostavi pismeno obrazloženje. 



	Poglavlje5/član42/stav1, rečenica, strana 13:

Prvostepeno rješenje sadrži: uvod, izreku, obrazloženje i pouku o pravnom lijeku. 

Uvod sadrži: sastav Komisije koja je vodila postupak i donijela odluku, ime i prezime radnika i označenje povrede radne obaveze. 


	Komentar
	Dodatno uz Komisiju dodati i propis na kojem se temelji nadležnost komisije

	
	Obrazloženje
	

	
	Prijedlog izmjene teksta:
	Prvostepeno rješenje sadrži: uvod, izreku, obrazloženje i pouku o pravnom lijeku. 

Uvod sadrži: sastav Komisije koja je vodila postupak i donijela odluku, te propis na kojem se temelji nadležnost komisije, ime i prezime radnika i označenje povrede radne obaveze. 



	Poglavlje VI/član50/stav1, rečenica, strana 15 :

Pokretanje disciplinskog postupka za lakšu povredu radne obaveze zastarijeva protekom roka od 30 dana od dana činjenja, odnosno saznanja za povredu i učinioca, a za težu povredu radne obaveze u roku od tri mjeseca od dana činjenja, odnosno saznanja za povredu i učinioca. 


	Komentar
	U ovoj odredbi nije razgraničen subjektivni i objektivni rok zastare. Ne može da stoji 30 dana/tri mjeseca ( isti rok) i za vrijeme saznanja ( subjektivno) i za vrijeme činjenja ( objektivno). Subjektivni rok ne može da vremenski 'pređe' objektivni

	
	Obrazloženje
	

	
	Prijedlog izmjene teksta:
	Pokretanje disciplinskog postupka za lakšu povredu radne obaveze zastarijeva protekom roka od 30 dana od dana saznanja, a najkasnije 6 mjeseci od učinjene povrede, a za težu povredu radne obaveze u roku od tri mjeseca od dana saznanja, a najkasnije godinu dana od učinjene povrede. 



	Poglavlje IX/član 63/stav1, rečenica, strana18 :

Započeti postupci o disciplinskoj odgovornosti radnika UNSA koji nisu okonačni do stupanja ovog pravilnika nastaviće se u skladu sa ovim pravilnikom.
	Komentar
	Pravni akti bi trebali da djeluju samo ubuduće. Odredba nije u skladu s jednnim od osnovnih pravnih principa „zabrane retroaktivnosti“.

Trebalo bi da stoji da se ovaj Pravilnik primjenjuje samo ako je u konkretnom povoljniji za radnika.

	
	Obrazloženje
	

	
	Prijedlog izmjene teksta:
	Započeti postupci o disciplinskoj odgovornosti radnika UNSA koji nisu okonačni do stupanja ovog pravilnika nastaviće se u skladu pravilnikom koji je važio u vrijeme počinjenja povrede, osim u slučaju ako je trenutno važeći Pravilnik povoljniji za radnika. 


U koloni Opća zapažanja molimo upišite vaša zapažanja vezano za materijal koji se nalazi u procesu donošenja na koji dajete prijedloge/primjedbe/ komentare. 

U koloni Pojedinačni komentari molimo upišite na koji konkretno dio (član) se komentari odnose. U okviru toga molimo da date komentar, obrazloženje, odnosno razlog zbog čega smatrate da ponuđeno rješenje nije odgovarajuće. Također, molimo da u okviru prijedloga izmjene/dopune ponudite tekst onako kako smatrate da treba glasiti.
